
Eich budd-dal

Annwyl «Salutation»
Rydym yn ysgrifennu atoch i'ch hysbysu am newid a allai effeithio ar faint o fudd-dal a gewch.
O fis Ebrill 2013, bydd ‘cap’ (sef terfyn uchaf) ar gyfanswm y budd-dal y gall pobl ei gael.

Golyga hyn y bydd budd-dal yn cael ei gyfyngu i:

Uchafswm o £500 yr wythnos | « Os yw eich cartref yn cynnwys cwpl (gyda phlant neu heb
blant), neu

* Os ydych yn rhiant unigol (a bod y plant rydych yn gyfrifol
amdanynt yn byw gyda chi).

Uchafswm o £350 yr wythnos | Os ydych yn berson sengl ac
* nad oes gennych blant, neu

* 0s nad yw'r plant rydych yn gyfrifol amdanynt yn byw
gyda chi

Nid yw'r cap ar fudd-daliau sy’n cael ei gyflwyno ym mis Ebrill 2013 yr un fath &'r newidiadau i
Lwfans Tai Lleol sydd eisoes wedi bod yn digwydd ers mis Ebrill y llynedd.

Sut bydd hyn yn effeithio arnaf?
Dengys ein cofnodion y gallech gael eich effeithio gan y cap.
O fis Ebrill 2013, efallai y bydd eich Budd-dal Tai yn lleihau er mwyn sicrhau nad yw cyfanswm

eich budd-dal yn fwy na lefel y cap. Efallai y bydd rhaid i chi ddefnyddio arian o'ch budd-daliadau
eraill i dalu tuag at y rhent ar gyfer eich cartref os nad yw eich amgylchiadau yn newid cyn i'r cap

gael ei gyflwyno.

Pa fudd-daliadau sy’n cyfrif tuag at y cap?
Mae'r budd-daliadau hyn i gyd yn cyfrif wrth gyfrifo faint y gallwch ei gael yr wythnos:

* Budd-dal Analluogrwydd » Lwfans Gofalwr

* Budd-dal Plant » Lwfans Gwarcheidwad
» Budd-dal Tai * Lwfans Mamolaeth

* Credyd Treth Plant * Lwfans Mam Weddw

» Cymbhorthdal Incwm + Lwfans Profedigaeth

* Lwfans Anabledd Difrifol » Lwfans Rhiant Gweddw
* Lwfans Ceisio Gwaith * Pensiwn Gwraig Weddw

» Lwfans Cyflogaeth a Chymorth (ac eithrio
pan gaiff ei dalu gyda'r elfen gymorth)

Pensiwn Gwraig Weddw ar Sail Oedran

Aelwydydd na chéant eu heffeithio gan y cap

Ni fydd y cap yn gymwys i chi os ydych chi, eich partner neu unrhyw blant rydych yn gyfrifol
amdanynt yn gymwys i gael Credyd Treth Gwaith neu dyfarnwyd unrhyw un o'r budd-daliadau
canlynol:

» Budd-daliadau Anafiadau Diwydiannol + Lwfans Gweini
* Lwfans Byw i'r Anabl + Pensiwn Gweddwon Rhyfel neu Wr Gweddw
» Lwfans Cyflogaeth a Chymorth, os caiff  Taliad Annibyniaeth Bersonol

ei thalu gyda'r elfen gefnogaeth

Sut y gallaf gael gwybod mwy am hyn?

Mae gennym linell gymorth os oes angen rhagor o wybodaeth arnoch am sut y gallai hyn effeithio
arnoch. Bydd staff y llinell gymorth yn rhoi gwybodaeth gyffredinol am y newidiadau a'r cymorth y
gallwch ei gael, ond ni fydd ganddynt yr holl wybodaeth am eich budd-daliadau.

Rhif y llinell gymorth yw 0845 605 7066 neu ffén testun 0845 608 8551 i bobl sydd & nam ar eu
clyw neu eu lleferydd. Mae'r llinell gymorth ar agor rhwng 8am a 6pm a bydd ar gael o
9 Mai 2012 ymlaen.

Gallwch hefyd gael rhagor o wybodaeth ar-lein yn www.direct.gov.uk/caparfudd-daliadau

Beth allaf ei wneud i atal y cap budd-dal rhag bod yn gymwys i mi?

Gall dod o hyd i waith olygu na fyddai'r cap yn gymwys i chi. Bydd fod yn gymwys i gael
Credydau Treth Gwaith yn golygu na chewch eich effeithio gan y rheolau newydd hyn.

Gall swydd hefyd roi cyfle i chi ddysgu sgiliau newydd, cyfarfod & phobl newydd a rhoi hwb i‘ch
hyder. Os ydych wedi bod yn ddi-waith am gyfnod, mae’n bosibl y bydd y syniad o gael swydd
yn eich gwneud yn nerfus, ond mae cymorth a chefnogaeth ar gael i chi.

Os ydych eisoes yn gweld ymgynghorydd Canolfan Byd Gwaith, darparwr Rhaglen Waith neu
ddarparwr Dewis Gwaith yn rheolaidd, byddant yn parhau i’ch cefnogi i chwilio am waith a’ch helpu
i gael y sqiliau y gallai fod eu hangen arnoch i ddod o hyd i swydd. Os nad ydych ar hyn o bryd
mewn cysylltiad ag un o'r rhain, cewch gynnig apwyntiad yn fuan i drafod yr help a'r cymorth a allai
fod ar gael i chi. Drwy ffonio'r llinell gymorth, gallech drefnu i gael y cymorth hwn yn gyflymach.

Mae llawer o wybodaeth y gallai fod ei hangen anoch ar-lein yn www.direct.gov.uk/ ceiswyrgwaith
lle y gallwch gael help i chwilio am waith, a gwybodaeth ar sut i ddiweddaru eich sgiliau, llunio CV,
gwneud cais am swyddi a pharatoi ar gyfer cyfweliad.

Gallwch gael gwybod mwy am Gredyd Treth Gwaith yn www.direct.gov.uk/budd-daliadau gan
gynnwys faint o oriau y mae angen i chi weithio er mwyn bod yn gymwys i gael Credyd Treth
Gwaith.

Os hoffech drafod eich opsiynau tai neu unrhyw newidiadau eraill i Fudd-dal Tai, dylech gysylltu
a'ch awdurdod lleol.

Costau galwadau
Mae costau galwadau yn gywir ar ddyddiad y Illythyr hwn.

Ni ddylai galwadau i rifau 0845 o linellau daear BT gostio mwy na 5c y funud gyda thal o 13c am
sefydlu’r alwad. Efallai y bydd rhaid i chi dalu mwy os byddwch yn defnyddio cwmni ffén arall
neu ffon symudol, neu os byddwch yn ffonio o dramor.

Ffonau testun

Mae ein rhifau ffén testun ar gyfer pobl na allant siarad neu glywed yn glir. Os nad oes gennych
ffon testun, gallech holi a oes un gan eich llyfrgell leol neu ganolfan cyngor ar bopeth. Nid yw
ffonau testun yn derbyn negeseuon testun o ffonau symudol.

